
ᐅᖃᐅᑦᓴᐃᑦ 

 

ᐅᓐᓄᓴᒃᑯᑦ. 

 

ᖁᕕᐊᓱᒻᒪᕆᑉᐳᖓ ᖃᐃᒍᓐᓇᕋᑦᓯ ᑕᕝᕗᖓ ᑲᑎᓐᓂᕐᒧᑦ.  

 

ᒫᓐᓇ ᐅᓐᓄᒃ ᐱᓕᕆᐊᑦᓴᖃᕋᒪ ᑐᓐᖓᓱᑦᑎᑦᓯᕐᓂᒧᑦ ᒪᕐᕉᓐᓂᒃ ᐱᒻᒪᕆᐊᓘᓐᓂᒃ 

ᐳᓛᖅᑎᒋᔭᑦᑎᓐᓂᒃ ᓄᓇᕗᒻᒥ ᑐᑦᑕᕕᒻᒪᕆᖓᓐᓂ, ᐃᖃᓗᓐᓂ.  

 

ᐊᖓᔪᖅᑳᖅᔪᐊᖑᖃᑕ ᐱᕆᓐᔅ ᐃᐊᑦᕗᑦ, ᑕᐃᔭᐅᔪᖅ Earl of Wessex ᐊᒻᒪᓗ 

ᐊᐃᑉᐸᖓ ᐊᖓᔪᖅᑳᖅᔪᐊᖅ ᐳᕆᓐᓴᔅ ᓲᐱ, ᑕᐃᔭᐅᔪᖅ Countess of Wessex 

ᐃᑎᔪᒻᒪᕆᒻᒥᒃ ᑲᓲᒪᓂᖃᖅᐴᒃ ᑲᓇᑕᒧᑦ. ᑲᓇᑕᒧᑦ ᐊᒥᓱᐊᖅᑎᖅᓱᑎᒃ 

ᓂᐅᕐᕈᖃᑦᑕᖅᓯᒪᔫᒃ ᓯᕗᓪᓕᖅᐹᒥᓗ ᑖᒃᑯᐊ ᐊᖓᔪᖅᑳᕐᔪᐊᒃ ᓄᓇᕗᒻᒨᕆᐅᖅᓱᑎᒃ. 

ᑖᒃᑯᐊ ᐊᖓᔪᖅᑳᕐᔪᐊᒃ ᒫᓃᒻᒪᑎᒃ ᐃᖃᓗᓐᓂ ᐱᕈᖅᓴᐃᒋᐊᖅᑐᖅᓱᑎᒃ ᐊᑯᓃᖅᑐᒥᒃ 

ᑲᓲᒪᖃᑎᖃᕐᓂᕐᒥᒃ ᑎᒥᐅᔪᓂᒃ ᐊᑐᕐᓂᖃᓪᓚᕆᑦᑐᓂᒃ ᐃᑲᔪᖅᓯᕙᑦᓱᑎᒃ 

ᐱᔨᑦᓯᐸᑦᓱᑎᓪᓗ ᓄᓇᕗᒻᒥᐅᓂᒃ.                                



 

ᐳᕆᓐᔅ ᐃᐊᑦᕗᑦ ᐃᑦᓯᕙᐅᑕᐅᕆᔭᐅᔪᖅ ᓄᓇᕐᔪᐊᕐᒥ ᑲᑎᒪᔨᓄᑦ ᑯᐃᓐ ᐅᐃᖓᑕ 

ᐃᓕᑕᕆᔭᐅᔾᔪᑎᓕᕆᔨᖏᓐᓄᑦ. ᑕᓐᓇ ᐃᓕᑕᕆᔭᐅᔾᔪᑕᐅᔪᖅ ᐊᑑᑎᖃᑦᑕᖅᓯᒪᔪᖅ 

ᑲᓇᑕᒥ 1963-ᒥᓂᑦ ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᐊᓗᒃ ᒫᓃᑦᑐᖅ ᐃᖃᓗᓐᓂ 

ᐃᓚᒋᔭᐅᕙᑦᑐᖅ ᑕᕝᕗᖓ ᐊᐅᓚᓂᑦᓯᐊᕚᓗᒻᒧᑦ ᐃᑲᔪᖅᐸᑦᑐᓄᑦ ᒪᒃᑯᑦᑐᓂᒃ 

ᐃᓄᓐᓂᒃ ᕿᒥᕐᕈᑎᓪᓗᒋᑦ ᐱᔪᓐᓇᑐᐃᓐᓇᕆᐊᓕᒻᒥᓂᒃ, ᐊᐅᓚᔾᔭᒋᐊᕈᑎᖃᖅᑎᓪᓗᒋᑦ 

ᐊᑦᓱᕈᕐᓇᖅᑐᓂᒃ, ᐱᕙᓪᓕᐊᑎᑦᓯᑦᓱᑎᒃ ᐅᔾᔨᕈᓱᓐᓂᕐᒥᒃ ᓇᒻᒥᓂᖅ ᐱᔪᓐᓇᕐᓂᕐᒥᓂᒃ 

ᐃᓚᐅᑎᓐᓂᖃᕐᓗᑎᓪᓗ ᓄᓇᓕᒻᒥᓂ.  

 

ᐃᖅᑲᓇᐃᔮᑎᒍᑦ ᓂᐅᕐᕈᓯᓐᓈᑦ ᑖᒃᑯᐊ ᐊᖓᔪᖅᑳᕐᔪᐊᒃ Wessex-ᒦᓐᖔᖅᑑᒃ 

ᐱᕚᓪᓕᕈᑎᑦᓴᐹᓗᓐᓂᒃ ᓇᑦᓴᖅᑐᑦ ᖁᔭᒋᓪᓚᕆᑦᑕᕗᓪᓗ ᓂᕈᐊᖅᓯᒻᒪᑕ 

ᐃᖃᓗᓐᓅᕆᐊᑦᓴᖅ. ᐱᓇᓱᐊᕐᓂᕆᕙᑦᑕᖏᑦ ᐱᕈᖅᓴᐃᓂᐅᕙᑦᑐᑦ ᒥᓕᐊᖏᓐᓃᑦᑐᓂᒃ 

ᑮᓇᐅᔭᓂᒃ ᑲᓇᑕᒥ ᐃᑲᔪᕆᐊᓕᓐᓄᑦ, ᖁᕝᕙᐹᓪᓕᑎᑦᓯᕙᑦᓱᑎᒃ ᑲᓇᑕᒥ ᑎᒥᐅᔪᓂᒃ 

ᐃᓱᒫᓘᑕᐅᔪᓂᓪᓗ, ᐃᓕᑕᖅᓯᓯᒪᑦᓱᑎᓪᓗ ᐱᓇᓱᐊᕐᓂᖏᓐᓂᒃ  ᑲᓇᑕᒥ 

ᐅᓇᑕᖅᑐᑦᓴᐃᑦ ᐸᓖᓰᓪᓗ, ᐃᓕᑕᖅᓯᕙᑦᓱᑎᒃ ᑲᓇᑕᒥ ᐃᑲᔪᕈᒪᓂᕐᒥᑎᒍᑦ 

ᐃᑲᔪᖅᑎᓂᒃ, ᐊᓚᒡᒐᐃᑎᑦᓯᕙᑦᓱᑎᒃ ᐱᓯᑎᐅᓂᐊᓗᖏᓐᓂᒃ ᐃᓄᖁᑎᒋᔭᑦᑕ ᐊᒻᒪᓗ 

ᓴᓇᕙᑦᓱᑎᒃ ᑲᓲᒪᔾᔪᑎᑦᓴᓂᒃ ᐊᑯᕐᖓᓐᓂ ᓄᓇᓖᑦ.   

 

ᑐᓐᖓᓱᑦᑎᓐᖑᐊᑕᖅᓯᓐᓇᖅᓯᐅᒃ ᐊᖓᔪᖅᑳᕐᔪᐊᖅ ᐳᕆᓐᔅ ᐃᐊᑦᕗᑦ, Earl of 

Wessex ᐊᒻᒪᓗ ᐊᖓᔪᖅᑳᕐᔪᐊᖅ ᐳᕆᓐᓴᔅ ᓲᐱ, Countess of Wessex.  ᑖᒃᑯᐊ 

ᐊᖓᔪᖅᑳᕐᔪᐊᑉ ᐅᖃᖃᑎᒋᓂᐊᖅᑲᓯᐅᒃ. ᖁᕕᐊᓱᒋᑦᓯ! 


